ՀԻՄՆԱՎՈՐՈՒՄ
«Հայաստանի Հանրապետության կառավարության 2005 թվականի հուլիսի 14-ի N 1231-Ն  որոշման մեջ լրացում կատարելու մասին» ՀՀ կառավարության որոշման ընդունման վերաբերյալ
1.Անհրաժեշտությունը.

«Բնակչության պետական ռեգիստրի մասին» ՀՀ օրենքի և Հայաստանի Հանրապետության կառավարության 2005 թվականի հուլիսի 14-ի N 1231-Ն  որոշման համաձայն բնակչության պետական ռեգիստրում հաշվառվում են նաև Հայաստանի Հանրապետությունում բնակվող՝ կացության կարգավիճակ ստացած օտարերկրյա պետությունների քաղաքացիները: Վերջիններիս անհատական տվյալները բնակչության պետական ռեգիստր մուտքագրվում են Հայաստանի Հանրապետությունում բնակության իրավունքը հավաստող փաստաթղթի` կացության քարտի   հիման վրա: 
 «Օտարերկրացիների մասին» ՀՀ օրենքի համաձայն օտարերկրացին Հայաստանի Հանրապետությունում բնակվելու իրավունք ունի կացության կարգավիճակի  վավերականության ժամկետով. հետևաբար, վավերականության ժամկետի լրանալը, հիմք պետք է հանդիսանա բնակչության պետական ռեգիստրի հաշվառումից   օտարերկրացուն հանելու համար:
2. Ընթացիկ իրավիճակը և խնդիրները.

 Օտարերկրյա քաղաքացիները Հայաստանի Հանրապետությունից դուրս  մշտական բնակության մեկնելիս` շատ  դեպքերում  Հայաստանի Հանրապետության կառավարության 2005 թվականի հուլիսի 14-ի N 1231-Ն որոշմամբ սահմանված կարգով  բնակչության պետական ռեգիստրի հաշվառումից հանվելու դիմումներ չեն ներկայացնում : Արդյունքում` չի կատարվում օրենսդրության պահանջը, իսկ բնակչության ռեգիստրում տևական ժամանակ  մնում են օտարերկրացու իրական բնակության վայրի հետ կապ չունեցող հասցեներ : 
3. Տվյալ բնագավառում իրականացվող քաղաքականությունը.

Տվյալ բնագավառում իրականացվող քաղաքականությունն էական փոփոխություններ չի կրի :
4. Կարգավորման նպատակը և բնույթը. 

Բնակչության պետական ռեգիստրի վարման  արդյունավետությունը բարձրացնելու նպատակով որոշման նախագծով նախատեսվում է հաշվառումից հանելու նոր իրավական  հիմք` օտարերկրյա պետության քաղաքացիների Հայաստանի Հանրապետությունում կացության կարգավիճակի վավերականության ժամկետը լրանալը :

5. Նախագծի մշակման գործընթացում ներգրաված ինստիտուտները և անձինք. 

Նախագիծը նախապատրաստվել է ՀՀ ոստիկանության Անձնագրային և վիզաների վարչության կողմից :

6. Ակնկալվող արդյունքը.

Նախագծի ընդունման արդյունքում ՀՀ օրենսդրությամբ հստակ հիմք կնախատեսվի օտարերկրյա պետության քաղաքացիներին Հայաստանի Հանրապետությունում կացության կարգավիճակի վավերականության ժամկետը լրանալու կապակցությամբ բնակչության պետական ռեգիստրից հանելու համար :

ՀՀ ՈՍՏԻԿԱՆՈՒԹՅՈՒՆ
ՏԵՂԵԿԱՆՔ
«Հայաստանի Հանրապետության կառավարության 2005 թվականի հուլիսի 14-ի N 1231-Ն  որոշման մեջ լրացում կատարելու մասին»  ՀՀ կառավարության որոշման ընդունմամբ պետական բյուջեում ծախսերի և եկամուտների  էական ավելացման կամ նվազեցման մասին
«Հայաստանի Հանրապետության կառավարության 2005 թվականի հուլիսի 14-ի N 1231-Ն  որոշման մեջ լրացում կատարելու մասին» ՀՀ կառավարության որոշման ընդունմամբ պետական բյուջեում ծախսերի և եկամուտների էական ավելացում կամ նվազեցում չի նախատեսվում:

ՀՀ ՈՍՏԻԿԱՆՈՒԹՅՈՒՆ
ՏԵՂԵԿԱՆՔ
«Հայաստանի Հանրապետության կառավարության 2005 թվականի հուլիսի 14-ի N 1231-Ն  որոշման մեջ լրացում կատարելու մասին»  ՀՀ կառավարության որոշման ընդունման կապակցությամբ  այլ իրավական ակտերում փոփոխություններ և  լրացումներ կատարելու անհրաժեշտության մասին
«Հայաստանի Հանրապետության կառավարության 2005 թվականի հուլիսի 14-ի N 1231-Ն  որոշման մեջ լրացում կատարելու մասին»  ՀՀ կառավարության որոշման ընդունմամբ այլ իրավական ակտերում փոփոխություններ և  լրացումներ կատարելու անհրաժեշտություն չի առաջանա:
ՀՀ ՈՍՏԻԿԱՆՈՒԹՅՈՒՆ
2. Ընթացիկ իրավիճակը և խնդիրները.

3. Տվյալ բնագավառում իրականացվող քաղաքականությունը.
4. Կարգավորման նպատակը և բնույթը. 

5. Նախագծի մշակման գործընթացում ներգրաված ինստիտուտները և անձինք. 

 6. Ակնկալվող արդյունքը.

